
Chè paran oswa responsab:
Depatman Edikasyon Vil Nouyòk (NYCDOE) kwè lekòl nou yo vin pi solid lè nou tande elèv nou yo. Ane sa a, yo pral envite elèv pou patisipe nan Sondaj Panorama Edikasyon sou pèsepsyon elèv la (Panorama Education Student Perception Survey), yon sondaj konfidansyèl ki baze sou rechèch yo itilize nan tout peyi a pou bay pwofesè opinyon elèv yo sou eksperyans yo fè nan salklas yo. 
Yo pral envite elèv nan klas 6yèm rive 12yèm ane pou patisipe nan Sondaj sou pèsepsyon elèv 2022-23 a. Ou ka ranpli sondaj la nan 30 minit oswa pi piti tan. Peryòd y ap bay sondaj la kòmanse 5 desanm 2022 pou fini 20 janvye 2023 epi lekòl yo pral detèmine ki pi bon lè pou bay sondaj la nan peryòd sa a.
Kesyon nan sondaj la mande kòman eksperyans pitit ou a ye nan kou yo, tankou kòman pwofesè yo sipòte pitit ou, epi si yo panse leson yo enteresan. Si w ta renmen wè sa ki nan sondaj la, tanpri ale sou www.StudentPerceptionSurvey.nyc kote w ka wè Sondaj sou pèsepsyon elèv 2023 a oswa kontakte kowòdonatè sondaj lekòl ou a. 
Yo kenbe tout repons elèv nan sondaj la konplètman konfidansyèl. Sa vle di pa gen moun nan lekòl la k ap konnen ki repons pitit ou a bay. Yo pa mande elèv yo pou tape non yo ni nimewo idantite yo nan sondaj la. Rapò pwofesè yo resevwa a pa p gen repons endividyèl okenn elèv, donk oumenm ak pitit ou a ka gen konfyans ke repons ou yo pral rete konfidansyèl.
Sondaj la pa obligatwa. Fanmi ka refize patisipe nan sondaj la lè yo kontakte lekòl pitit yo. Elèv ka refize patisipe nan sondaj la lè y ap bay li a menmsi w pa suiv etap pi wo yo atan. Anplis, si elèv pa santi yo alèz pou reponn yon kesyon kèlkonk, yo ka sote nenpòt kesyon yo pa vle reponn nan sodaj la. 
Tanpri kontakte lekòl pitit ou a si w ta renmen gen plis enfòmasyon oswa si w ta renmen wè yon kopi sondaj la. 
 
Avèk senserite,
 
Depatman Edikasyon Vil Nouyòk 


Sondaj sou pèsepsyon elèv – Kesyon paran poze souvan 2023 

Poukisa yo mande elèv pou ranpli yon sondaj elèv?
NYCDOE kwè elèv yo ta dwe gen opòtinite pou pataje opinyon yo sou pratik ansèyman yo fè eksperyans nan salklas. Opinyon elèv bay edikatè bon jan enfòmasyon sou mwayen pou amelyore metòd pou satisfè bezwen elèv pi byen. Anplis, pwofesè yo ka itilize enfòmasyon an pou konsantre sou domèn presi nan metòd yo; sa vle di domèn kote yo travay byen anpil ak domèn kote yo bezwen amelyorasyon. Tanpri sonje, yo pa p bay Sondaj sou pèsepsyon elèv tankou yon pati nan kad Advance, Sistèm Vil Nouyòk pou devlòpman ak evalyasyon pwofesè. Rezilta sondaj la ap sèvi pou objektif fòmasyon sèlman.

Kiyès k ap ranpli sondaj la?
Y ap mande elèv nan klas 6yèm-12yèm ane pou ranpli sondaj la. Pwofesè a ta dwe anseye elèv pandan omwen kat semèn avan yo bay elèv yo sondaj la, pou l patisipe nan sondaj la. 

Ki tip kesyon ki genyen nan sondaj la?
Sondaj la gen ladan 33 kesyon epi li mezire atitid ak pèsepsyon elèv yo sou yon pwofesè byen presi ak salklas li. Pipresizeman, elèv reponn kesyon nan senk domèn: Efikasite pedagojik, Klima salklas, Atant rigè nan salklas, Patisipasyon nan salklas, ak Relasyon pwofesè-elèv. Eleman nan sondaj la ap kouvri sijè tankou fason elèv santi pwofesè yo sipòte yo epi si yo jwenn leson yo enteresan. Pral gen 5 kesyon demografik ochwa tou. Ou ka jwenn kesyon sondaj la nan Sondaj pèsepsyon elèv 2023 a nan www.StudentPerceptionSurvey.nyc.

Èske gen moun k ap wè repons elèv yo?
Yo kenbe repons tout elèv konplètman konfidansyèl. Pa gen moun k ap janm wè ki elèv ki reponn yon kesyon, epi yo pa mande elèv ekri non yo ni nimewo ID yo. Yo pa p janm pataje repons elèv endividyèl avèk pwofesè yo.

Èske pitit mwen an oblije ranpli sondaj la?
Non, paran oswa responsab ka deside pa kite pitit yo ranpli sondaj la lè yo suiv eksplikasyon lekòl pitit yo bay. Elèv yo ka refize patisipe nan sondaj la tou nan moman y ap bay li a. Anplis, elèv ka sote tout kesyon yo pa vle reponn nan sondaj la.

Kilè y ap bay Sondaj sou pèsepsyon elèv la?
Peryòd y ap bay sondaj la kòmanse 5 desanm 2022 pou fini 20 janvye 2023. Lekòl yo gen opòtinite pou deside ki lè ki pi bon pou yo bay sondaj la pandan peryòd tan sa a.

